
KIRISH

		 O‘zbekiston Respublikasi Oliy ta’lim, fan va innovatsiyalar vazirligining 2024 yil 29 apreldagi №136 son “Oliy ta’lim muassasalari talabalari mustaqil ta’limini tashkil etish bo‘yicha namunaviy tartibni tasdiqlash to‘g‘risida”gi buyrug‘iga  asosan ishlab chiqilgan.   
Raqamli texnologiyalar jadal sur’atlar bilan o‘sib borayotgan hozirgi sharoitda tahsil olayotgan talabalarga kerakli ma’lumotlarni faqat dars mashg‘ulotlari paytida yetkazish qiyin. Talabalar egallaydigan asosiy bilim ko‘nikmalari mustaqil ravishda shug‘ullangan davrdagina shakllanadi, rivojlanadi va ijodiy izlanishga qiziqish paydo bo‘ladi. Shuning uchun talabalarning mustaqil ta’lim olishlarini rejalashtirish, tashkil qilish, zarur sharoitlarni yaratib berish, ularni kitob bilan ishlashga o‘rgatish, bilim olish yo‘llarini ko‘rsatish, mustaqil ta’lim olishga o‘rgatish ta’lim muassasining asosiy vazifalaridan biri hisoblanadi. 
Mustaqil ta’lim - o‘quv jarayonining ajralmas qismi bo‘lib, talabaning muayyan fanga oid xususiy kompetensiyalarni egallash va rivojlantirish, mustaqil fikrlash, masala va muammoli vaziyatlami tahlil qilish va yechimini izlash, uni taqdim etish ko‘nikmalarini egallash hamda auditoriyada olingan bilim, ko‘nikma va malakalarini mustahkamlash, qo‘shimcha ma’lumot va materiallarni mustaqil o‘rganishga qaratilgan muhim o‘qitish shakli.
Tarix (mamlakatlar va  yo’nalishlar bo’yicha)yo‘nalishining Tarixiy geografiya fani bo‘yicha tuzilgan. Ushbu ishlanma talaba tomonidan Tarixiy geografiya fanidan mustaqil ishlarni bajarish jarayonida ishning amaliy ahamiyatiga, olingan natijalarning mohiyatini yoritib berishga, o‘rganilgan bilimlarini tizimlashtirish (ularning o‘zaro bog‘liqligini va farqlarini aniq-ravshan bayon eta bilish) ga alohida ahamiyat berilishi kerak. Talabalarning mustaqil ishi o‘quv rejasida muayyan fanni o‘zlashtirish va kengaytirish uchun belgilangan o‘quv ishlarining ajralmas qismi bo‘lib, u uslubiy va axborot resurslari jihatdan ta’minlanadi hamda bajarilishi kredit-modul tizimi talablari asosida nazorat qilinadi.  
Mustaqil ishning maqsad va vazifalari.
Talaba mustaqil ishining asosiy maqsadi – o‘qituvchining rahbarligi va nazorat ostida talabada muayyan o‘quv ishlarini mustaqil ravishda bajarish uchun zarur bo‘lgan bilim va ko‘nikmalarni shakllantirish va rivojlantirish hamda ularni auditoriya mashg‘ulotlarida berilgan nazariy va amaliy bilimlardan amalda foydalanishga o‘rgatishdir.  
Talaba mustaqil ishining vazifalari quyidagilardan iborat:
- dars jarayonida o‘tilgan mavzular bo‘yicha bilimlarni qayta ishlash va mustahkamlash; 
- bilimlarni chuqurlashtirish va kengaytirish; 
- tushunish va fikrlash qobiliyatini shakllantirish; 
- yangi bilimlarni mustaqil tarzda puxta o‘zlashtirish ko‘nikmalariga ega bo‘lish; 
- kerakli ma’lumotlarni izlab topishning qulay usullari va vositalarini aniqlash; 
- axborot manbalari va vositalaridan samarali foydalanish; 
- elektron o‘quv adabiyotlar va ma’lumotlar banki bilan ishlash;
- berilgan topshiriqning ratsional yechimini belgilash; 
- topshiriqlarni bajarishga tizimli va ijodiy yondashish; 
- ishlab chiqilgan yechim, loyiha yoki g‘oyani asoslash. 
Mustaqil ta’lim topshiriqlarini bajarishda talabalar quyidagi vazifa va majburiyatlarni amalga oshirishi lozim:
o‘tilgan mavzuni chuqur o‘rganishlari uchun darslik, o‘quv materiallari bilan faol ishlash;
ma’ruza, amaliy mashg’ulotlar va imtihonlarga oldindan tayyorgarlik ko‘rish, vaqtdan unumli foydalanish; 
fan (modul)lar bo‘yicha mustaqil ta’lim topshiriqlarini belgilangan muddatlarda taqdim etishi;
 mustaqil ta’limni topshirish muddati o‘tgach vazifalar qabul qilinmasligi; 
mustaqil ta’lim topshiriqlarini bajarishda plagiat (ko‘chirmakashlik)ga yo‘l qo‘ymasligi; 
 kichik guruhlarda hamkorlikdagi mustaqil ta’lim topshiriqlarini bajarishda jamoaning umumiy maqsadiga mos harakat qilishi, o‘ziga yuklatilgan vazifalami o‘z vaqtida bajarishi.
Mustaqil ta’limni tashkil etishda quyidagi shakillardan foydalanish tavsiya etiladi:
mavzu yuzasidan tahliliy ma’lumot (esse) tayyorlash;  
hisoblash - chizma mustaqil ishini bajarish;
badiiy ijodiy ishni bajarish;
kurs ishi loyihasini bajarish;
aniq mavzu bo‘yicha tahliliy taqdimot (prezentatsiya) tayyorlash; 
berilgan masalaga aniq yechim topish va uni tahlil etish; 
berilgan muammoni keng tahlil qilish, unga ta’rif va xulosalarni berish; 
berilgan mavzuni chuqur o‘rganish va yuqori darajada tahlil qilish; 
tajriba sinov ishlarini amalga oshirish;
hisob – grafik- loyihalash ishlanmalarini tayyorlash;
amaliyotdagi mavjud muammoning yechimini topish, test, munozarali savollar va topshiriqlar tayyorlash orqali loyihalar ishlash ko‘nikmasini shakllantirish;
ilmiy maqola, tezislar va ma’ruza tayyorlash; 
amaliy mazmundagi nostandart masalalarni yechish va ijodiy ishlash.
Talabaning mustaqil ishini tashkil etishda ilmiy rahbarning vazifalari
Talabaning ilmiy rahbari ishga rahbarlik qilishda quyidagi vazifalarni bajarishi kerak:
· talaba ishni bajarishi uchun vazifani tasdiqlab berish; 
· ishning rejasini tuzishda talabaga yordam berish va adabiyotlarni tavsiya etish; 
· talabaning rejasini tasdiqlashi, reja bo‘yicha muntazam ravishda ishni tekshirishi, maslahatlar va ko‘rsatmalar berishi;
· talaba ishini bajarishda tashkiliy va uslubiy yo‘nalishlar berib borishi; 
· talaba bilan munosabatda muntazam gumanistik ruhni saqlash va unda o‘qishga bo‘lgan ehtiyoj uyg‘ota olish.  
Talabaning mustaqil ishini tashkil etishda talabaning vazifalari.
Talaba mustaqil ishni bajarish jarayonida quyidagilarni bajarishi zarur: 
–ishning mavzusini kafedraning talablaridan kelib chiqqan holda tanlash;
– ilmiy rahbarning tuzib bergan reja asosida berilgan topshiriqlarni o‘z vaqtida bajarish; 
– o‘rnatilgan tartib bo‘yicha mustaqil ishning hisobini o‘z vaqtida ilmiy rahbar (kafedra) ga taqdim etish. 
Talabaning mustaqil ishini nazorat qilish kafedrada ishlab chiqilgan jadval va fanning texnologik xaritasi asosida olib boruvchi professor- o‘qituvchi tomonidan amalga oshiriladi. Talaba mustaqil ishning nazorat qilish turlari va uni baholash mezonlari ishlab chiqiladi va fakultet ilmiy kengashida tasdiqlanadi.
Mustaqil ta’limning shakliga ko‘ra turlari
Tarix (mamlakatlar va yo’nalishlar bo’yicha) yo‘nalishi  guruhlarda tahsil oluvchi talabalar uchun Tarixiy geografiya fanidan mustaqil ishlarni tashkil etishda, uning shakli va hajmini belgilashda quyidagi jihatlarga e’tibor qaratilishi lozim: 
· o‘qish bosqichi; 
· fanning o‘ziga xos xususiyati va o‘zlashtirishdagi qiyinchilik darajasi;
· talabaning qobiliyati hamda nazariy va amaliy tayyorgarlik darajasi (tayanch bilimi);
· fanning axborot manbalari bilan ta’minlanganlik darajasi; 
· talabaning axborot manbalari bilan ishlay olish darajasi. 
Mustaqil ishini tashkil etishda talabaning akademik o‘zlashtirish darajasi va qobiliyatini hisobga olgan holda quyidagi shakllardan foydalanish mumkin: 
1) fanning ayrim mavzularini o‘quv adabiyotlari yordamida mustaqil o‘zlashtirish, o‘quv manbalari bilan ishlash; 
2) amaliy, laboratoriya mashg‘ulotlariga maxsus tayyorgarlik ko‘rib kelish; 
3) ma’lum mavzu bo‘yicha mustaqil laboratoriya ishlanmasini  tayyorlash;
Mavzuni mustaqil o‘zlashtirish fanning xususiyati, talabalarning bilim darajasi va qobiliyatiga qarab ishchi o‘quv dasturiga kiritilgan alohida mavzular talabalarga mustaqil ravishda o‘zlashtirish uchun topshiriladi. Bunda mavzuning asosiy mazmunini ifodalash va ochib berishga xizmat qiladigan tayanch tushunchalar, mavzuni tizimli bayon qilishga xizmat qiladigan o‘rinlarga e’tibor qaratish, asosiy adabiyotlar va axborot manbalarini ko‘rsatish lozim. 
Odatda, talabalar topshiriqni bajarish jarayonida mustaqil ravishda o‘quv adabiyotlaridan foydalanib mavzuni konspektlashtiradilar, tayanch tushunchalarni anglagan holda mavzuga taalluqli atamalarga alohida ahamiyat beradilar. (Bunda muayyan o‘rinlarning belgilangan adabiyotlardan aynan ko‘chirilmasligiga, mohiyatni talaba o‘zi tushunganlari asosida yorita olishiga e’tibor beriladi.) Fanning ayrim mavzularini o‘quv adabiyotlari yordamida mustaqil o‘zlashtirish, o‘quv manbalari bilan ishlash topshiriqni ijrosini fan o‘qituvchisi imkon qadar og‘zaki savol-javob bilan mustahkamlasa, bu talabaning tafakkur dunyosini yoritishi aniq. 
  Zamonaviy ta’limning asosiy vazifalaridan biri talabalarda bilim olish uchun barqaror motivatsiyani yaratish bo‘lsa, ikkinchisi ijodiy yechimlar yordamida ushbu bilimlarni o‘zlashtirish vositalarining yangi shakllarini izlashdir. SMART jamiyati universitetlar oldiga ijodiy salohiyatga ega, yangi dunyoda fikrlash va ishlashga qodir kadrlar tayyorlash bo‘lgan yangi global vazifani qo‘yadi. Smart-ta’lim tizimidagi o‘qituvchilarning vazifalari: talabalarning yangi, ilg‘or bilimlarni muvaffaqiyatli o‘zlashtirishi, kompetentsiyalarni rivojlantirish va takomillashtirish, mustaqil ta’lim olishlari uchun rivojlanayotgan shaxsiy ta’lim muhitini yaratishdir. Ta’lim jarayonini individuallashtirishning optimal darajasiga erishish uchun talabalar o‘zaro, ijtimoiy tarmoqlar, professional jamoalar bilan hamkorlikni ta’minlashi zarur. Kelgusida ta’lim o‘quvchilarning o‘zini - o‘zi nazorat qilish va o‘z-o‘zini baholashga, shuningdek, o‘qituvchini baholashga o‘tadi.  

1-MUSTAQIL ISH (4 soat)
“Tarixiy geografiya” fanidan auditoriyadan tashqari mustaqil ishlarni bajarish uchun vazifalar va metodik ko‘rsatmalar
1-auditoriyadan tashqari mustaqil ish
1-mavzu. Tarixiy geografiyaning metodi, predmeti va vazifalari
Ishning maqsadi:
Talabalarda tarixiy geografiyaning ilmiy predmeti, tadqiqot usullari va asosiy vazifalari haqida ilmiy tushunchalarni shakllantirish.
Hisobot shakli: referat tayyorlanadi va taqdimot qilinadi.
Tayyorlash uchun vaqt: 4 soat
Topshiriqni bajarish uchun metodik ko‘rsatmalar:
Talabalar tarixiy geografiyaning shakllanish jarayonini, u qanday metodlar orqali tarixiy manbalarni tahlil qilishini, geografik muhit va tarixiy jarayonlar o‘rtasidagi bog‘liqlikni o‘rganishlari lozim.
Tayyorlanish uchun adabiyotlar:
1. Бартольд В.В. Сочинения. – М., 1963.
2. Толстов С.П. Древний Хорезм. – М., 1948.
3. Karimov A. Tarixiy geografiya. – Toshkent, 2020.
4. Сухарев А.К. Историческая география Средней Азии. – Ташкент, 1982.
5. Smith, D. Historical Geography. Routledge, 2013.
Keyslar topshirig‘i:
1. Tarixiy geografiyaning asosiy predmeti va vazifalari nimalardan iborat?
2. Tarixiy tadqiqotlarda geografik muhitni o‘rganishning qanday ahamiyati bor?
3. Tarixiy geografiyaning metodlari boshqa fanlar (kartografiya, arxeologiya, tarix) bilan qanday bog‘liq?
Keys savollari:
1. Tarixiy geografiya va tarixiy kartografiya o‘rtasidagi o‘xshashlik va farqlar nimada?
2. Tarixiy geografiyaning asosiy manbalari sifatida qaysi yozma va arxeologik dalillar ishlatiladi?
3. Tarixiy geografiyaning zamonaviy tadqiqotlarda qanday qo‘llanishini misollar bilan tushuntiring.
Keys tahlili:
Talabalardan tarixiy geografiyaning metodlari va predmetini aniqlab, uni boshqa fanlar bilan solishtirish talab qilinadi.

2-auditoriyadan tashqari mustaqil ish
2-mavzu. Tarixiy geografiyaning fan sifatidagi o‘rni va taraqqiyoti
Ishning maqsadi:
Talabalarda tarixiy geografiyaning mustaqil fan sifatida shakllanishi, tarixiy taraqqiyoti va ilmiy maktablari haqida bilimlarni shakllantirish.
Hisobot shakli: referat va prezentatsiya.
Vaqt: 4 soat
Metodik ko‘rsatma:
Talabalar tarixiy geografiyaning qadimgi davrdan to zamonaviy davrgacha bo‘lgan taraqqiyot bosqichlarini o‘rganishlari, turli tarixiy maktablarning yondashuvlarini taqqoslashlari lozim.
Keys topshiriqlari:
1. Tarixiy geografiyaning fan sifatida shakllanishiga qaysi tarixchilar va olimlar hissa qo‘shgan?
2. Qaysi davrlarda tarixiy geografiya alohida ilmiy yo‘nalish sifatida rivojlangan?
3. Tarixiy geografiya fanining hozirgi davrdagi ahamiyati nimada?
Keys savollari:
1. O‘rta Osiyo tarixiy geografiyasini tadqiq qilgan olimlardan misollar keltiring.
2. XIX–XX asrlarda tarixiy geografiyaning yirik tadqiqotlari qaysilar edi?
3. Bugungi kunda tarixiy geografiya ilm-fan va ta’limda qanday qo‘llanilmoqda?
3-auditoriyadan tashqari mustaqil ish
3-mavzu. Tarixiy kartografiya va uning xususiyatlari
Ishning maqsadi:
Talabalarda tarixiy kartografiyaning mohiyati, xususiyatlari va tarixiy manbalar bilan bog‘liqligi haqida bilimlarni shakllantirish.
Hisobot shakli: referat, xarita misollari bilan taqdimot.
Vaqt: 4 soat
Metodik ko‘rsatma:
Talabalar tarixiy kartografiyaning mazmuni, tarixiy voqealarni hududiy ko‘rinishda tasvirlashdagi o‘rni va ilmiy xususiyatlarini o‘rganishlari kerak.
Keys topshiriqlari:
1. Tarixiy kartografiyaning asosiy vazifalari nimadan iborat?
2. Tarixiy voqealarni xaritada aks ettirish qanday imkoniyatlar yaratadi?
3. Tarixiy kartografiya tarixiy tadqiqotlarda qanday yordam beradi?
Keys savollari:
1. Qadimgi dunyo xaritalari qanday tarixiy ma’lumot beradi?
2. O‘rta asr kartografiyasining o‘ziga xos jihatlari nimada?
3. Zamonaviy GIS texnologiyalari tarixiy kartografiyada qanday qo‘llanilmoqda?
4-auditoriyadan tashqari mustaqil ish
4-mavzu. Tarixiy kartografiyaning shakllanishi va taraqqiyoti
Ishning maqsadi:
Talabalarda tarixiy kartografiyaning qadimgi davrlardan hozirgi kungacha bo‘lgan taraqqiyoti haqida tasavvur hosil qilish.
Hisobot shakli: referat.
Vaqt: 4 soat
Metodik ko‘rsatma:
Talabalar qadimgi yunon, arab, yevropa va o‘zbek olimlarining xaritashunoslikdagi merosini o‘rganishlari lozim.
Keys topshiriqlari:
1. Qadimgi davr kartografiyasining xususiyatlari nimada edi?
2. Arab geograflarining (Mas’udiy, Istahriy, Beruniy) xaritashunoslikdagi hissasi qanday?
3. Yevropa uyg‘onish davridagi kartografik yutuqlar nimadan iborat?
Keys savollari:
1. Tarixiy kartografiyaning rivojlanish bosqichlari qaysilar?
2. XIX–XX asrlarda tarixiy kartografiyada qanday yangiliklar yuz berdi?
3. Bugungi kunda tarixiy kartografiya ilmiy va ta’limiy jarayonda qanday ishlatilmoqda?
5-auditoriyadan tashqari mustaqil ish
5-mavzu. Qadimgi davr O‘rta Osiyo tarixiy geografiyasi
Ishning maqsadi:
Talabalarda qadimgi davr O‘rta Osiyo hududlarining geografik tuzilishi, tabiiy sharoitlari va tarixiy jarayonlar bilan bog‘liqligi haqida bilimlarni shakllantirish.
Hisobot shakli: referat va xarita asosida tahlil.
Vaqt: 4 soat
Metodik ko‘rsatma:
Talabalar qadimgi davr O‘rta Osiyo (Baxtiya, So‘g‘d, Xorazm, Parfiya) hududlarining geografik xususiyatlarini, tabiiy muhitning ijtimoiy-siyosiy jarayonlarga ta’sirini o‘rganishlari kerak.
Keys topshiriqlari:
1. Qadimgi O‘rta Osiyo tabiiy sharoitlari qanday edi?
2. Qadimiy daryolar, cho‘llar, tog‘larning tarixiy jarayonlardagi ahamiyati nimada?
3. Qadimiy shaharlarning (Samarqand, Buxoro, Xorazm) rivojlanishida geografik omil qanday rol o‘ynadi?
Keys savollari:
1. Qadimgi O‘rta Osiyo hududlarining tarixiy ahamiyatini qanday izohlash mumkin?
2. Qadimgi savdo yo‘llari (Buyuk Ipak yo‘li) tarixiy geografiya bilan qanday bog‘liq?
3. Qadimgi O‘rta Osiyo tarixiy geografiyasining zamonaviy tadqiqotlardagi o‘rni qanday?
6-auditoriyadan tashqari mustaqil ish
6-mavzu. O‘rta Osiyodagi tarixiy hududlar va qadimgi xalqlarning joylashuvi
Ishning maqsadi:
Talabalarda O‘rta Osiyodagi qadimgi hududlar (So‘g‘d, Xorazm, Baqtriya, Parfiya) va u yerlarda yashagan xalqlar haqida ilmiy tushunchalarni shakllantirish.
Hisobot shakli: referat va taqdimot.
Vaqt: 4 soat
Metodik ko‘rsatma:
Talabalar qadimgi xalqlarning joylashuvi, ularning xo‘jalik faoliyati, geografik sharoit bilan bog‘liqligini o‘rganishlari kerak.
Adabiyotlar:
· Бартольд В.В. Сочинения. – М., 1963.
· Толстов С.П. Древний Хорезм. – М., 1948.
· Karimov A. Tarixiy geografiya. – Toshkent, 2020.
Keys topshiriqlari:
1. Qadimgi So‘g‘diyona, Baqtriya va Xorazm hududlari qayerlarda joylashgan edi?
2. Qadimgi xalqlarning tabiiy sharoit bilan bog‘liq hayot tarzi qanday edi?
3. O‘rta Osiyodagi qadimgi xalqlar o‘zaro madaniy aloqalarni qanday rivojlantirgan?
Keys savollari:
1. Qadimgi xalqlarning joylashuvi ularning siyosiy hayotiga qanday ta’sir qilgan?
2. Qaysi qadimiy manbalar O‘rta Osiyo xalqlari haqida ma’lumot beradi?
3. Qadimgi O‘rta Osiyo hududlarida migratsiya jarayonlari qanday kechgan?
7-auditoriyadan tashqari mustaqil ish
7-mavzu. Ahamoniylar va Aleksandr Makedonskiy yurishlari davrida O‘rta Osiyo
Ishning maqsadi:
Talabalarda O‘rta Osiyo hududining Ahamoniylar davlati tarkibida bo‘lishi va keyinchalik Aleksandr Makedonskiy yurishlari davridagi tarixiy geografiyasi haqida tushuncha hosil qilish.
Hisobot shakli: referat.
Vaqt: 4 soat
Metodik ko‘rsatma:
Talabalar Ahamoniylar imperiyasi davrida O‘rta Osiyoning siyosiy bo‘linishi, Aleksandr yurishlaridan keyingi hududiy o‘zgarishlarni xarita asosida tahlil qilishlari kerak.
Keys topshiriqlari:
1. Ahamoniylar davrida O‘rta Osiyo qaysi satrapliklarga bo‘lingan edi?
2. Aleksandr Makedonskiy yurishlari O‘rta Osiyo tarixiy geografiyasiga qanday ta’sir ko‘rsatdi?
3. Yunon va mahalliy aholi o‘rtasidagi madaniy aloqalarning belgilarini tushuntiring.
Keys savollari:
1. Ahamoniylarning siyosiy boshqaruvi O‘rta Osiyodagi qaysi hududlarda kuchli bo‘lgan?
2. Aleksandr Makedonskiy yurishlari davrida qaysi yirik shaharlar muhim rol o‘ynagan?
3. Ahamoniy va yunon davri xaritalari orqali qanday tarixiy ma’lumotlarni bilib olish mumkin?
8-auditoriyadan tashqari mustaqil ish
8-mavzu. O‘rta Osiyoning Salavkiylar, Yunon-Baqtriya davlatlari davridagi tarixiy geografiyasi
Ishning maqsadi:
Talabalarda Salavkiylar davlati va Yunon-Baqtriya podsholigi davrida O‘rta Osiyo hududlarining siyosiy va iqtisodiy geografiyasini tushuntirish.
Hisobot shakli: referat va xarita asosida tahlil.
Vaqt: 4 soat
Metodik ko‘rsatma:
Talabalar Yunon-Baqtriya davlatining shakllanishi, Salavkiylar hukmronligi davridagi hududiy o‘zgarishlar va iqtisodiy aloqalarni o‘rganishlari lozim.
Keys topshiriqlari:
1. Salavkiylar davrida O‘rta Osiyoda qanday tarixiy geografik o‘zgarishlar yuz berdi?
2. Yunon-Baqtriya davlati hududiy jihatdan qaysi yerlarda joylashgan edi?
3. Yunon-Baqtriya davrida shaharsozlik va savdo aloqalari qanday rivojlandi?
Keys savollari:
1. Yunon-Baqtriya davlatining iqtisodiy geografiyasida qaysi hududlar asosiy o‘rin tutgan?
2. Yunon-Baqtriya davrida O‘rta Osiyoda yunon-madaniy unsurlar qanday paydo bo‘ldi?
3. Numizmatika (tanga topilmalari) tarixiy geografiya uchun qanday ahamiyatga ega?
9-auditoriyadan tashqari mustaqil ish
9-mavzu. Qang‘, Dovon, Kushon davlatlari tarixiy geografiyasi
Ishning maqsadi:
Talabalarda Qang‘, Dovon va Kushon davlatlarining tarixiy geografiyasi, hududiy chegaralari va iqtisodiy aloqalari haqida bilimlarni shakllantirish.
Hisobot shakli: referat va xarita asosida izoh.
Vaqt: 4 soat
Metodik ko‘rsatma:
Talabalar Qang‘, Dovon va Kushon davlatlarining paydo bo‘lishi, hududiy kengayishi, Buyuk Ipak yo‘lidagi o‘rnini o‘rganishlari kerak.
Keys topshiriqlari:
1. Qang‘ davlati qaysi hududlarda joylashgan edi?
2. Dovon davlati tarixiy geografiyasida Farg‘ona vodiysining o‘rni qanday?
3. Kushon davlati O‘rta Osiyodagi savdo va madaniy aloqalarni qanday rivojlantirgan?
Keys savollari:
1. Qang‘ davlati Xitoy manbalarida qanday tasvirlangan?
2. Kushon davlati hududi qaysi zamonaviy davlatlar hududini o‘z ichiga olgan?
3. Dovon davlatining iqtisodiy geografiyasini izohlang.
10-auditoriyadan tashqari mustaqil ish
10-mavzu. Buyuk Ipak Yo‘li geografiyasi
Ishning maqsadi:
Talabalarda Buyuk Ipak yo‘lining geografik yo‘nalishlari, iqtisodiy va madaniy ahamiyati haqida bilimlarni shakllantirish.
Hisobot shakli: referat va xarita asosida taqdimot.
Vaqt: 4 soat
Metodik ko‘rsatma:
Talabalar Buyuk Ipak yo‘lining asosiy yo‘nalishlari, shaharlararo savdo va madaniy almashinuvdagi o‘rnini o‘rganishlari kerak.
Keys topshiriqlari:
1. Buyuk Ipak yo‘lining asosiy yo‘nalishlarini xaritada ko‘rsating.
2. Buyuk Ipak yo‘li orqali qaysi mahsulotlar va madaniy qadriyatlar almashilgan?
3. Ipak yo‘lining O‘rta Osiyo tarixiy geografiyasidagi roli nimadan iborat edi?
Keys savollari:
1. Samarqand, Buxoro va Toshkentning Ipak yo‘lidagi ahamiyatini tushuntiring.
2. Ipak yo‘lining Sharq va G‘arb o‘rtasidagi siyosiy aloqalarga ta’siri qanday bo‘lgan?
3. Bugungi kunda Ipak yo‘li merosi qanday o‘rganilmoqda va qayta tiklanmoqda?
11-auditoriyadan tashqari mustaqil ish
11-mavzu. O‘rta Osiyoning ilk o‘rta asrlardagi tarixiy geografiyasi
Ishning maqsadi:
Talabalarda ilk o‘rta asrlarda (V–IX asrlar) O‘rta Osiyo hududining siyosiy, iqtisodiy va madaniy geografiyasi haqida bilimlarni shakllantirish.
Hisobot shakli: referat va xarita asosida tahlil.
Vaqt: 4 soat
Metodik ko‘rsatma:
Talabalar ilk o‘rta asrlardagi O‘rta Osiyoning siyosiy tuzilmalari, savdo yo‘llari, dehqonchilik va hunarmandchilik markazlarini o‘rganishlari kerak.
Keys topshiriqlari:
1. Ilk o‘rta asrlarda O‘rta Osiyo hududi qanday siyosiy birliklarga bo‘lingan edi?
2. Shaharlarning iqtisodiy va madaniy geografiyadagi o‘rni qanday edi?
3. Savdo yo‘llari va xalqaro aloqalar hududiy taraqqiyotga qanday ta’sir qilgan?
12-auditoriyadan tashqari mustaqil ish
12-mavzu. Eftallar davlati va Turk xoqonligining iqtisodiy va demografik geografiyasi
Ishning maqsadi:
Talabalarda Eftallar davlati va Turk xoqonligi davrida hududiy iqtisodiy faoliyat va aholi joylashuvi haqida tushuncha hosil qilish.
Hisobot shakli: referat.
Vaqt: 4 soat
Metodik ko‘rsatma:
Talabalar Eftallar va Turk xoqonligi davrida shaharlar, savdo yo‘llari, aholining joylashuvi va etnomadaniy jarayonlarni xarita asosida tahlil qilishlari kerak.
Keys topshiriqlari:
1. Eftallar davlati qaysi hududlarni o‘z ichiga olgan?
2. Turk xoqonligi davrida iqtisodiy va demografik geografiyada qanday o‘zgarishlar yuz berdi?
3. Ushbu davlatlarda etnik tarkib va demografik jarayonlarni izohlang.
13-auditoriyadan tashqari mustaqil ish
13-mavzu. Tohiriylar, Somoniylar, Qoraxoniylar, G‘aznaviylar, Saljuqiylar, Qoraxitoylar davri tarixiy geografiyasi
Ishning maqsadi:
Talabalarda IX–XII asrlarda O‘rta Osiyo tarixiy geografiyasi, davlatlararo aloqalar va siyosiy hududiy bo‘linishlar haqida bilimlarni shakllantirish.
Hisobot shakli: ilmiy maqola.
Vaqt: 4 soat
Metodik ko‘rsatma:
Talabalar Tohiriylar, Somoniylar, Qoraxoniylar, G‘aznaviylar, Saljuqiylar va Qoraxitoylar davlati geografiyasini taqqoslab, siyosiy markazlar va savdo yo‘llarining rolini o‘rganishlari kerak.
Keys topshiriqlari:
1. Somoniylar davlati geografiyasida Buxoro va Samarqandning o‘rni qanday edi?
2. Qoraxoniylar davlati va G‘aznaviylar hududiy jihatdan qaysi hududlarda barqarorlashdi?
3. Saljuqiylar va Qoraxitoylarning O‘rta Osiyo geografiyasiga ta’sirini tahlil qiling.
14-auditoriyadan tashqari mustaqil ish
14-mavzu. XVIII asrning ikkinchi yarmi – XIX asrning birinchi yarmida Buxoro amirligi, Qo‘qon va Xiva xonliklari tarixiy geografiyasi
Ishning maqsadi:
Talabalarda O‘rta Osiyodagi uch yirik davlat — Buxoro amirligi, Qo‘qon va Xiva xonliklari hududi, siyosiy chegaralari va iqtisodiy geografiyasi haqida bilim hosil qilish.
Hisobot shakli: xarita asosida tahlil va referat.
Vaqt: 4 soat
Metodik ko‘rsatma:
Talabalar Buxoro, Qo‘qon va Xiva xonliklarining siyosiy markazlari, iqtisodiy faoliyati, savdo yo‘llari va qo‘shni davlatlar bilan aloqalarini xaritalarda ko‘rsatishlari kerak.
Keys topshiriqlari:
1. XVIII–XIX asrlarda Buxoro amirligi qaysi hududlarni o‘z ichiga olgan?
2. Qo‘qon xonligining geografik joylashuvi va iqtisodiy asoslari qanday edi?
3. Xiva xonligi savdo va sug‘orish tizimida qanday o‘rin tutgan?
15-auditoriyadan tashqari mustaqil ish
15-mavzu. 1917–1924 yillar O‘rta Osiyoning tarixiy geografiyasi
Ishning maqsadi:
Talabalarda 1917–1924 yillardagi siyosiy o‘zgarishlar natijasida O‘rta Osiyo hududlarining qayta bo‘linishi va yangi siyosiy chegaralar shakllanishi haqida bilimlarni shakllantirish.
Hisobot shakli: ilmiy maqola.
Vaqt: 4 soat
Metodik ko‘rsatma:
Talabalar 1917-yildan keyingi siyosiy bo‘linish, Turkiston Muxtoriyati, Sovet hokimiyatining o‘rnatilishi va 1924-yilgi milliy-hududiy chegaralanish jarayonini xarita asosida o‘rganishlari kerak.
Keys topshiriqlari:
1. 1917–1920 yillarda Turkistonda qanday siyosiy geografik o‘zgarishlar yuz berdi?
2. 1924-yilgi milliy-hududiy chegaralanish qanday amalga oshirildi?
3. Bu jarayon O‘zbekiston va qo‘shni respublikalar hududiga qanday ta’sir ko‘rsatdi?

